ՏԵՂԵԿԱՆՔ

«Հողերի նպատակային նշանակությունը փոխելու մասին"  ՀՀ կառավարության որոշման նախագծի հիմնավորումը

	1.
Անհրաժեշտությունը

	«Հողերի նպատակային նշանակությունը փոխելու մասին» Հայաստանի Հանրապետության կառավարության որոշման անհրաժեշտությունը պայմանավորված է Իջևան քաղաքի վարչական սահմաններում գտնվող, պետական սեփականություն հանդիսացող անտառային հողերից 1,3664հա ընդհանուր մակերեսով երկու հողամասերի նպատակային նշանակության փոփոխությամբ, այդ թվում.

-բնակավայրի սահմաններից 250 մ հեռավորության վրա գտնվող 0.6870 հեկտարը և 0.6794 հեկտարը փոխադրելով հատուկ պահպանվող հողերի կատեգորիա՝ հանգստի և ժամանցի համալիրի կառուցման նպատակով։

	2.
Ընթացիկ վիճակի խնդիրներ

	ՀՀ Տավուշի մարզի Իջևան քաղաքային համայնքն ունի հաստատված գլխավոր հատակագիծ։ Փոփոխման ներկայացվող հողերից 0.6870 հեկտար և 0.6794 հեկտար մակերեսով հողամասերը գտնվում են Իջևան քաղաքի վարչական սահմաններում, բնակավայրից հարավ-արևմուտք, բնակավայրի սահմանից 250մ հեռավորության վրա։ Հողամասերը իրենցից ներկայացնում են արևելյան թեքությամբ, բացարձակապես ծառազուրկ թեք լանջեր, որոնք բաժանված են գրունտային ճանապարհով։ Հողամասերը նաև բերրի չեն, չունեն ոռոգում, քամահայաց են և չեն օգտագործվում նաև գյուղատնտեսական նպատակներով, նույնիսկ որպես արոտավայրեր։ Նկատի ունենալով հողամասերը արդյունավետ օգտագործելու կարևորությունը և հաշվի առնելով, որ անտառային էկոհամալիրին ոչ մի վնաս չի պատճառվի, այլ ընդհակառակը, հողամասերում որոշակի չափով ծառատունկ և կանաչապատում կկատարվի, նպատակահարմար է դրանք կառուցապւստել  որպես  հանգստի  և  ժամանցի  համալիր։

Առկա են համայնքի հողերի նպատակային նշանակության փոփոխությանը հավանություն տալու մասին համայնքի ավագանու որոշումը, մարզպետի դրական եզրկացությունը, 1։ 5000 մասշտաբի հատակագծերը՝ հողամասերի շրջադարձային կետերի կոորդինատներով /VGS համակարգ/, ինչպես նաև ՀՀ կառավարության 2001թ. հունվարի 17-ի <Հողերի օգտագործման ժամանակավոր սխեմաներ կազմելու կարգը հաստատելու մասին> թիվ 30 որոշման պահանջներին համապատասխան անհրաժեշտ նյութերը։

	3.
Տվյալ բնագավառներում իրականացվող քաղաքականությունը

	­տարածքների համաչափ զարգացում, ներքին և արտաքին տուրիզմի խթանում։

	4.
Կարգավորման նպատակը և բնույթը

	Հողերի օգտագործման արդյունավետության բարձրացում, նոր աշխատատեղերի ստեղծում, տուրիստական բիզնեսի զարգացում:

	5.
Նախագծի մշակման գործընթացում ներգրավված ինստիտուտներ և անձիք

	ՀՀ տարածքային կառավարման, ՀՀ քաղաքաշինության, ՀՀ գյուղատնտեսության, ՀՀ բնապահպանության, ՀՀ մշակույթի, ՀՀ էներգետիկայի և բնական պաշարների նախարարություններ, ՀՀ կառավարությանն առընթեր անշարժ գույքի կադաստրի պետական կոմիտե

	6.
Ակնկալվող արդյունքներ

	Իջևան քաղաքային համայնքի բյուջեն կհամալրվի ավելի քան 20.0 մլն. դրամով, կստեղծվեն նոր աշխատատեղեր, ջրային և հողային ռեսուրսների օգտագործման արդյունավետությունը կբարձրանա։


